
KATA-KATA ALUAN

Saya mengucapkan setinggi-tinggi tahniah kepada ahli Jabatan Pengajian India yang telah
berjaya menerbitkan Jurnal Pengajian India Jilid/Vol. 1 1983.

Majalah bersifat ilmiah seperti ini harus mendapat sambutan yang baik daripada masyarakat
cendikiawan di Malaysia.

Saya berasa jikalau majalah ini disebarkan di seberang laut Jabatan Pengajian India akan
menjadi lebih terkenal sebagai suatu pusat di Tenggara Asia di mana Pengajian India men-
dapat perhatian dan pengkajian yang bermutu tinggi.

Saya yakin ini adalah setapak ke hadapan di jalan ke arah ‘‘Excellence’’. Syabas.

Profesor Diraja Ungku A Aziz
Naib Canselor

KATA-KATA ALUAN

Saya mengambil kesempatan ini untuk mengucapkan setinggi-tinggi tahniah kepada Jabatan
Pengajian India di atas keluaran sulung Jurnal Pengajian India. Penerbitan ini bukan saja mem-
bayangkan kegigihan ahli-ahli Jabatan di dalam usaha-usaha akademik mereka, tetapi juga
menjadi lambang kematangan Jabatan dan Pengajian India di negara ini. Dengan gembiranya
saya mengalu-alukan kemasukan Jabatan Pengajian India ke barisan Jabatan-jabatan yang
telah mempunyai jurnal Jabatan tersendiri.

Penghasilan sesebuah jurnal akademik, pada pandangan saya, akan membuahkan hasil jangka
panjang yang amat bererti. Jurnal ini akan merakamkan hasil-hasil penyelidikan para cen-
dikiawan di dalam dan luar Jabatan, dan akan menjadi satu bukti konkrit mengenai keupayaan
mereka. Jurnal ini juga adalah saluran yang amat berkesan bagi para pensyarah mengemukakan
buah fikiran yang kritis dan mencabar.

Saya mengucapkan selamat maju jaya kepada Ketua dan semua anggota Jabatan Pengajian
India di atas inisiatif dan berharap mereka akan meneruskan usaha yang mulia ini. Saya juga
ingin mengucapkan berbanyak terima kasih di atas peluang bagi saya memberi sepatah dua
kata dalam Kata-kata Aluan ini dan untuk bersama-sama bergembira dengan pelancaran
keluaran pertama ini.

Salam mesra.

Dr. Nik Safiah Karim,
Dekan,
Fakulti Sastera dan Sains Sosial.

(i)



